
საქართველოს მთავრობის
დადგენილება №___

2020 წლის ___                                                                                                   ქ. თბილისი

ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ 


მუხლი 1.  „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „მ“ ქვეპუნქტისა და მე-6 მუხლის შესაბამისად, პანდემიის გამო შემოსავლების დაკარგვით გამოწვეული პრობლემების დაძლევისა და კრიზისის შედეგად მიყენებული ზიანის შემსუბუქების მიზნით, დამტკიცდეს „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა.“ 
მუხლი 2. დადგენილებით გათვალისწინებული „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“ დაფინანსების წყაროა „საქართველოს 2020 წლის სახელმწიფო ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გათვალისწინებული ასიგნებები პროგრამული კოდი  „27 02 06 – ახალი კორონავირუსით გამოწვეული სოციალურ-ეკონომიკური მდგომარეობის გაუარესების გამო მოსახლეობის სოციალური დახმარება“. 
მუხლი 3. დადგენილება ამოქმედდეს გამოქვეყნებისთანავე.




პრემიერ - მინისტრი	                                                    გიორგი გახარია








ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა


მუხლი 1. ზოგადი დებულებები
1. ეს წესი განსაზღვრავს ახალი კორონავირუსით გამოწვეული პანდემიის გავრცელების შედეგად დაზარალებულ პირთა კომპენსაციის გაცემის წესს,  პირობებს და ოდენობას.
2. ამ წესში გამოყენებულ ტერმინებს აქვს შემდეგი მნიშვნელობა:
ა) დაქირავებით მუშაობა - საქართველოს საგადასახადო კოდექსის მე-12 მუხლის შესაბამისად განსაზღვრული დაქირავებით მუშაობა;
ბ) დაქირავებული - დაქირავებით მომუშავე საქართველოს მოქალაქე, მუდმივი ბინადრობის მოწმობის ან ლტოლვილის ან ჰუმანიტარული სტატუსის მქონე დროებითი ბინადრობის მოწმობის მქონე  ფიზიკური პირი. ამ წესის მიზნისთვის დაქირავებულად არ მიიჩნევა და შესაბამისად, კომპენსაცია არ გაიცემა, პირზე რომელიც ანაზღაურებას იღებს: 
ბ.ა) საბიუჯეტო ორგანიზაციიდან;	Comment by Natia Khmaladze: ს) საბიუჯეტო ორგანიზაცია – საქართველოს ცენტრალური, ავტონომიური რესპუბლიკის, ადგილობრივი ხელისუფლების მიერ დაფუძნებული ან/და მის მიმართ ანგარიშვალდებული/მისი კონტროლისადმი დაქვემდებარებული ორგანიზაცია, აგრეთვე სხვა საჯარო სამართლის იურიდიული პირი/არასამეწარმეო (არაკომერციული) იურიდიული პირი (ასეთის არსებობის შემთხვევაში), თუ იგი არის შესაბამისი დონის ბიუჯეტით განსაზღვრული პროგრამის/ქვეპროგრამის ფარგლებში ასიგნებების განკარგვის უფლებამოსილების მქონე ორგანიზაცია;

ბ.ბ) საქართველოს ეროვნული ბანკიდან;
ბ.გ) ეროვნული მარეგულირებელი ორგანოდან;
ბ.დ) საწარმოდან, რომლის აქციების/წილის 50%-ზე მეტს ფლობს სახელმწიფო, ავტონომიური რესპუბლიკა ან მუნიციპალიტეტი; 	Comment by FSC: აიპი გადის?

გარდა ამისა, როგორც ვიცი, მაგ. ონკოლოგიური არ უხდის ხელფასს ზოგიერტ თანამშომელს რომელიც გაუშვა სახლში.. მაგრამ სახელმწიფო საწარმოა ეს...

ასევე მაგ. მერიის აიპებშიც არის ეგ პრობლემა როგორ ვიცი..
ბ.ე) ამ ნაწილის „გ“ ქვეპუნქტით გათვალისწინებული საწარმოს დაფუძნებული/შვილობილი საწარმოდან.	Comment by Natia Khmaladze: ?? ვერ გავიგე

 
გ) დამქირავებელი - პირი, რომელიც ანაზღაურებს დაქირავებულის შესრულებულ სამუშაოს;
დ) ხელფასი - დაქირავებულის მიერ დამქირავებლისგან შესრულებული სამუშაოსათვის მიღებული ანაზღაურება;
ე) კომპენსაცია - ამ წესის შესაბამისად სახელმწიფო ბიუჯეტიდან გასაცემი ფულადი დახმარება. 
ვ) სამსახური - სსიპ შემოსავლების სამსახური;
ზ) სააგენტო - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  საჯარო სამართლის იურიდიული პირი  დასაქმების ხელშეწყობის სახელმწიფო სააგენტო;
თ) მომსახურების სააგენტო - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  საჯარო სამართლის იურიდიული პირი  სოციალური მომსახურების სააგენტო.


მუხლი 2. კომპენსაციის მიღების უფლება და მისი ოდენობა

1. კომპენსაციის მიღების უფლება აქვს კორონავირუსის პანდემიის შედეგად დაზარალებულ, ამ პუნქტით განსაზღვრულ პირებს/ოჯახებს:
ა) დაქირავებულს,  თუ ის დაქირავებით საქმიანობას ეწეოდა 2020 წლის პირველ სამი თვიდან რომელიმე ერთი თვე მაინც (რაც დასტურდება სამსახურში 2020 წლის 1 მაისამდე წარდგენილი ინფორმაციით), იღებდა ხელფასს და საგანგებო მდგომარეობის პერიოდში შეუწყდა/შეუჩერდა შრომითი ურთიერთობა დამქირავებელთან ან/და   დამქირავებლისგან არ იღებს ხელფასს. ამ პირებისთვის კომპენსაციის გაცემა წყდება მასზე ხელფასის გაცემის მომდევნო თვიდან;	Comment by FSC: ასეთი შემთხვევა როგორ იქნება? თუ მაგალიტად ორ ან მეტ სამსახურში მშაობდა და ერთი აღარ აძლევს ხელფასს და მეორე აძლევს? 	Comment by Tea Gvaramadze: 1 მაისამდე ერთჯერადი სიები იქნება და მხოლოდ პირველ მაისამდე? როგორ გრძელდება შემდეგ?	Comment by Natia Khmaladze: თუ შეუწყდა კონტრაქტი ვადის გასვლის გამო, მაინც მიიღებს? 

ანუ ვიც მოასწრებს 22 მაისამდე უხელფასო შვებულების მოთხოვნას მოხვდება ამ წესში

ბ) საქართველოს მთავრობის 2010 წლის 24 აპრილის N126 დადგენილებით დამტკიცებულ„სოციალურად დაუცველი ოჯახების მონაცემთა ერთიანი ბაზაში“ (შემდგომში - მონაცემთა ბაზა) რეგისტრირებულ ოჯახებს, რომელთა სარეიტინგო ქულა მეტია 65000-ზე და ნაკლებია 100001-ზე (ოჯახის წევრთა რაოდენობის შესაბამისად); 
გ) მონაცემთა ბაზაში რეგისტრირებულ 100 001 მდე სარეიტინგო ქულის მქონე ოჯახებს, რომელთაც ჰყავთ 3 ან 3-ზე მეტი 0-დან 16 წლის ჩათვლით ბავშვი;
დ) მკვეთრად გამოხატული შეზღუდული შესაძლებლობის მქონე პირს, ასევე შეზღუდული შესაძლებლობის მქონე ბავშვს;
ე) ინდივიდუალური მეწარმეები, მცირე მეწარმის სტატუსის მქონე ფიზიკური პირები და ფიქსირებული გადასახადის გადამხდელი ფიზიკური პირები, რომელთაც მიმდინარე წლის პირველ კვარტალში უფიქსირდება ეკონომიკური აქტივობა ან/და შემოსავლები ეკონომიკური საქმიანობიდან. ასევე, მიკრო მეწარმის სტატუსის მქონე ფიზიკური პირები, რომელებიც არ იღებს დაფინანსებას ბიუჯეტიდან და სამსახურში 2020 წლის 1 აპრილამდე წარდგენილი აქვთ 2018 ან/და 2019 წლის დეკლარაცია.
შენიშვნა: ამ ქვეპუნქტის მიზნებისთვის ეკონომიკურ აქტივობად ჩაითვლება პირის მიერ სამსახურში წარდგენილი საგადასახადო/საბაჟო დეკლარაცია, საკონტროლო-სალარო აპარატის/ჩეკთან გათანაბრებული დოკუმენტის გამოყენება, გამოწერილი სასაქონლო ზედნადები/საგადასახადო ანგარიშ-ფაქტურა/საგადასახადო დოკუმენტი.	Comment by FSC: თუ მიკრობიზნესი ახალი დაფუძნებულია მაგ. 2019 წელს ან 2020 წელს და ჯერ არ აქვს წარდგენილი დეკლარაცია, თუმცა შეუძლია დასაბუთება სხვა დოკუმენტებით მაგ. იჯარის ხელშეკრულებით, ამ შემთხვევაში?
ვ) ამ პუნქტის „ე“ ქვეპუნქტით გათვალისწინებულის გარდა ნებისმიერი ფიზიკური პირი, რომელიც საქართველოს რეზიდენტი იურიდიული პირისგან წარადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი. 	Comment by Natia Khmaladze: ჩვენი კორპუსის ალაგებდა დამლაგებელი, რომელიც ამხანაგობამ მოძებნა და თვეში 300 ლარს ვუხდიდი
ანუ ასეთი თვითდასაქმეულები ამაში ვერ მოხვდებიან, ვინაიდან ამხანაგობა არ არის იურიდიული პირი და მეორეს მხრივ ოფიციალურ დარიცხვა არ იყო ხელზე აძლევდნენ. ხოლო საგანგებოს დროს ტრანსპორტირების პრობლემის გამო ვერ ალაგებდა და შესაბამისად ვერც მიიღო ანაზღაურება

2. ამ მუხლის პირველი პუნქტით გათვალისწინებულ კატეგორიებზე განისაზღვროს კომპენსაციები შემდეგი ოდენობითა და პირობებით:
ა) ამ მუხლის პირველი პუნქტის „ა“ ქვეპუნქტით გათვალისწინებულ პირებზე კომპენსაცია განისაზღვრება თვეში 200 (ორასი) ლარის ოდენობით, ამ წესის ამოქმედებიდან 6 თვის განმავლობაში. კომპენსაციის გაცემა წყდება ამ პირზე ხელფასის გაცემის მომდევნო თვიდან;	Comment by Natia Khmaladze: ზოგს მარტის ხელფასი არ აქვს დარიცხული და აპრილში რომ ჩაურიცხოს მარტის ხელფასი? ადმინისტრირება შესაძლებელია? თუ საუბარია ნებისმიერი ხელფასის სახით თანხის ჩარიცხაზე???	Comment by Tea Gvaramadze: რომელი თვის ხელფასზე საუბარი? ძველი დავალიანებები გაცემის შემთხვევაში როგორ მოხდება, მაგ მაისში გაიხა თებერვლის თვის ხელფასი?
ბ) ამ მუხლის პირველი პუნქტის „ბ“ ქვეპუნქტით გათვალისწინებულ ოჯახებზე კომპენსაცია განისაზღვროს  ოჯახის წევრთა რაოდენობის შესაბამისად, ოჯახის თითოეულ წევრზე 35 ლარის ოდენობით ამ წესის ამოქმედებიდან 6 თვის განმავლობაში. 
გ) ამ მუხლის პირველი პუნქტის „გ“ ქვეპუნქტით გათვალისწინებულ ოჯახებზე კომპენსაცია განისაზღვროს თვეში 100 ლარის ოდენობით  ამ წესის ამოქმედებიდან 6 თვის განმავლობაში;
დ) ამ მუხლის პირველი პუნქტის „დ“ ქვეპუნქტით გათვალისწინებულ პირებზე კომპენსაცია განისაზღვროს  თვეში 100 ლარის ოდენობით  ამ წესის ამოქმედებიდან 6 თვის განმავლობაში..
ე) ამ მუხლის პირველი პუნქტის „ე“ და „ვ“ ქვეპუნქტებით გათვალისწინებულ პირებზე კომპენსაცია განისაზღვროს ერთჯერადად 300 (სამასი) ლარის ოდენობით. 
3. ამ მუხლის მე-2 პუნქტით განსაზღვრული ორი ან მეტი საფუძვლით კომპენსაციის მიღების უფლების წარმოშობის შემთხვევაში გაიცემა მხოლოდ ერთი სახის კომპენსაცია, რომლის ოდენობაც უფრო მეტია. 
4. ამ მუხლის პირველი პუნქტის „ბ“ და „გ“ ქვეპუნქტებით გათვალისწინებულ შემთხვევებში კომპენსაციის ოდენობა განისაზღვრება მონაცემთა ბაზაში არსებული მონაცემების (ოჯახის წევრთა რაოდენობა და სარეიტინგო ქულა) მიხედვით, გარდა ოჯახის წევრ(ებ)ის გარდაცვალების ან სპეციალიზებულ/პენიტენციურ დაწესებულებაში  ან ქვეყნის ფარგლებს გარეთ ზედიზედ სამ თვეზე მეტი ხნის ვადით გასვლისა, რა დროსაც კომპეტენტური ორგანოდან მიღებული ინფორმაციის საფუძველზე მოხდება კომპენსაციის ავტომატური გადაანგარიშება ამ წევრ(ებ)ის კუთვნილი თანხის გამოკლებით; გარდაცვალებისა და პენიტენციურ დაწესებულებაში განთავსების შემთხვევაში – ოჯახის წევრის გამოკლების შემდგომი თვიდან, სპეციალიზებულ დაწესებულებაში განთავსების შემთხვევაში – მომსახურების სააგენტოს მიერ ინფორმაციის მიღების თვიდან (თუ თანხა გადარიცხულია მომდევნო თვიდან), ხოლო საზღვრის კვეთის შემთხვევაში – საზღვრის კვეთის სამთვიანი ვადის (თვეთა ათვლისას საზღვრის კვეთის თვე ითვლება პირველ თვედ) გასვლის შემდგომი თვიდან. 

5. კომპენსაციის გაცემა წყდება: 
ა) პირის  განცხადებით;
ბ) პირის მიერ საქართველოს მოქალაქეობიდან გასვლის ან საქართველოს მოქალაქეობის დაკარგვის შემთხვევაში; 
გ) პირის გარდაცვალების შემთხვევაში; 
დ) პირი აღარ აკმაყოფილებს ამ წესის ამ მუხლის პირველი  პუნქტის მოთხოვნებს;
     	6. ამ მუხლის მე-5 პუნქტით გათვალისწინებულ შემთხვევაში კომპენსაციის გაცემა წყდება შესაბამის საფუძვლის წარმოშობის მომდევნო თვის პირველი რიცხვიდან.
7. ამ პუნქტის „ბ“ და „გ“ ქვეპუნქტებით გათვალისწინებული საფუძვლებით კომპენსაციის შეწყვეტის მიზნით გამოიყენება  საქართველოს იუსტიციის სამინისტროს მმართველობის სფეროში შემავალი სსიპ – სახელმწიფო სერვისების განვითარების  მიერ წარმოებული მონაცემთა ბაზ(ებ)ი.
8. კომპენსაციის მიმღები პირის გარდაცვალების შემთხვევაში გარდაცვალებამდე მიუღებელი კომპენსაციის თანხები პირველი რიგის კანონით მემკვიდრეებზე (შვილები, მშობლები, მეუღლე) ან სამკვიდრო მოწმობის მფლობელზე (ანდერძით ან კანონით მემკვიდრე) გაიცემა იმ შემთხვევაში, თუ მათ მიუღებელი თანხისათვის შესაბამის ორგანოს განცხადებით მიმართეს პირის გარდაცვალების დღიდან არაუგვიანეს ერთი წლისა, იმ პირობით, რომ გაცემული თანხა სამკვიდროს გაყოფამდე ერთიანი ქონების სახით ეკუთვნის ყველა თანამემკვიდრეს.
9. ამ მუხლის პირველი პუნქტით გათვალისწინებულ პირებს  კომპენსაციასთან ერთად უფლება აქვთ ისარგებლონ  სხვა ფულადი და არაფულადი სოციალური დახმარებ(ებ)ით.


მუხლი 3. კომპენსაციების გაცემის ადმინისტრირება

1. ამ წესის მე-2 მუხლის პირველი პუნქტის „ა“ ქვეპუნქტით განსაზღვრულ პირებზე კომპენსაციის გაცემა ხორციელდება შემდეგი პირობებით:
ა) დამქირავებელი, ყოველთვიურად არაუგვიანეს შესაბამისი თვის (თვე,  რომელშიც  პირმა ვერ მიიღო ხელფასი) მომდევნო თვის 15 რიცხვისა, ამ წესის N1 დანართით გათვალისწინებული განაცხადის ფორმით,  სამსახურს  წარუდგენს ინფორმაციას იმ დაქირავებულთა შესახებ, რომლებიც აკმაყოფილებენ მე-2 მუხლის პირველი პუნქტის „ა“ ქვეპუნქტის მოთხოვნებს. ინფორმაციაში აღინიშნება:	Comment by FSC: თუ რამდენიმე ადგილას მუშაობდა პირი და რემდენიმე დამქირავებელმა წარადგინა?

ან ასევე, დასაქმებულიც იყო და ვთქვათ სიღარიბის ბაზაშიც იყო? ორივეს მიიღებს?
ა.ა) დაქირავებულის სახელი, გვარი, პირადი ნომერი;
ა.ბ) დაქირავებულის საკონტაქტო მონაცემები (ფაქტობრივი მისამართი, ტელეფონის ნომერი);
ა.გ) დაქირავებულის საბანკო რეკვიზიტები ( ანგარიშის ნომერი).
ბ) ინფორმაციის წარდგენა ხორციელდება ელექტრონულად - გადასახადის გადამხდელის (დამქირავებლის) პირადი ვებ-გვერდის https://eservices.rs.ge/  მეშვეობით. 
გ) დამქირავებლის მიერ წარდგენილი ინფორმაციის საფუძველზე, შემოსავლების სამსახური ადგენს ნუსხას და წარუდგენს სააგენტოს არაუგვიანეს კომპენსაციის გაცემის თვის 20  რიცხვისა.
დ) დამქირავებელი უფლებამოსილია ამ მუხლის პირველი პუნქტით დადგენილ ვადაში განაცხადის წარუდგენლობის ან/და არასწორად წარდგენის შემთხვევაში დააზუსტოს/წარადგინოს განაცხადი შესაბამისი თვის 20 რიცხვის ჩათვლით.
ე) ამ პუნქტის „დ“ ქვეპუნქტის საფუძველზე დაკორექტირებულ ნუსხას შემოსავლების სამსახური 2 სამუშაო დღის ვადაში უგზავნის სააგენტოს.
ვ) კომპენსაცია სააგენტოს მიერ გაიცემა საბანკო დაწესებულების მეშვეობით, დანართ N1 მითითებულ პირის საბანკო ანგარიშზე არაუგვიანეს შესაბამისი თვის (თვე,  რომელშიც  პირმა ვერ მიიღო ხელფასი) მომდევნო თვის 30 რიცხვისა.
2. ამ წესის მე-2 მუხლის პირველი პუნქტის „ბ“, „გ“ და „დ“ ქვეპუნქტებით გათვალისწინებულ პირებზე/ოჯახებზე კომპენსაციის გაცემის ადმინისტრირების მიზნით, მომსახურების სააგენტო უზრუნველყოფს:
ა) ამ წესის მე-2 მუხლის პირველი პუნქტის „ბ“ და „გ“ ქვეპუნქტებით გათვალისწინებული ოჯახების/პირების იდენტიფიცირებას მის ხელთ არსებულ მონაცემთა ბაზებზე დაყრდნობით;
ბ) ამ წესის მე-2 მუხლის პირველი პუნქტის „დ“ ქვეპუნქტით გათვალისწინებული პირების იდენტიფიცირებას მხოლოდ ამავე საფუძლით სახელმწიფო კომპენსაციის ან სოციალური პაკეტის მიმღებ პირთა მონაცემთა ბაზებზე დაყრდნობით.“
გ) კომპენსაციის ოდენობის გაანგარიშებას და ჩარიცხვას მომსახურების სააგენტოს მიერ ადმინისტრირებადი პროგრამებით მოსარგებლე ოჯახების/პირების უკვე არსებულ საბანკო ანგარიშებზე, სს „ლიბერთი ბანკთან“ გაფორმებული ხელშეკრულების პირობების შესაბამისად.
3. დადგენილების ამოქმედების შემდეგ ამ წესის მე-2 მუხლის პირველი პუნქტის „ბ“ და „გ“ ქვეპუნქტებით გათვალისწინებული საფუძვლით კომპენსაციის მიღების უფლების მოპოვების შემთხვევაში კომპენსაცია ინიშნება მონაცემთა ბაზაში რეგისტრაციის მომდევნო თვის პირველი რიცხვიდან, ხოლო „დ“ ქვეპუნქტის შემთხვევაში,  მაძიებლის/კანონიერი წარმომადგენლის მიერ განცხადების და სამედიცინო-სოციალური შემოწმების აქტის ამონაწერის მომსახურების სააგენტოში წერილობითი ან ელექტრონული ფორმით წარდგენის მომდევნო თვის პირველი რიცხვიდან. 
4. სააგენტო და მომსახურების სააგენტო უფლებამოსილი არიან ამ წესით განსაზღვრული კომპენსაციის ადმინისტრირების მიზნით გამოიყენონ მათ ხელთ არსებული სხვადასხვა ადმინისტრაციული ორგანოების მიერ წარმოებული მონაცემთა ბაზები. 
5. ამ წესის მე-2 მუხლის პირველი პუნქტის „ე“ ქვეპუნქტით განსაზღვრულ პირებზე კომპენსაციის გაცემა ხორციელდება შემდეგი პირობებით:
ა) სამსახური, არაუგვიანეს 2020 წლის 20 მაისისა უზრუნველყოფს აღნიშნული პირების იდენტიფიცირებას, აკეთებს ნუსხას და უგზავნის სააგენტოს. აღნიშნული პირები, კომპენსაციის მიღების შესაძლებლობაზე შეტყობინებას მიიღებენ გადასახადის გადამხდელის ავტორიზებულ გვერდზე eservices.rs.ge-ზე.	Comment by Tea Gvaramadze: რა საჭიროა ცალკე მონაცემების ატვირთვა და პორტაალი, მოგვაწოდოს შემოსავლების სამსახურმა და როგორც თვითდასაქმებულებს ვადარებთ სოციალურად დაუცველებს ისე დავადარებთ ამასაც
ბ) სააგენტო, მის ელექტრონულ პორტალზე აკეთებს ელექტრონული განაცხადის ფორმას, სადაც კომპენსაციის უფლებამოსილი პირი ავსებს შემდეგ მონაცემებს:
ბ.ა) სახელი, გვარი და პირადი ნომერი;
ბ.ბ) საკონტაქტო მონაცემები (ფაქტობრივი საცხოვრებელი მისამართი და საკონტაქტო ტელეფონი);
ბ.გ) საბანკო რეკვიზიტები;
6. ამ წესის მე-2 მუხლის პირველი პუნქტის „ვ“ ქვეპუნქტით განსაზღვრულ პირებზე კომპენსაციის გაცემის ადმინისტრირებას ახორციელებს სააგენტო შემდეგი პირობებით:
ა) სააგენტო მის ელექტრონულ პორტალზე აკეთებს ელექტრონული განაცხადის ფორმას, სადაც მაძიებელი ავსებს შემდეგ მონაცემებს:
ა.ა) სახელი, გვარი და პირადი ნომერი;
ა.ბ) საკონტაქტო მონაცემები (ფაქტობრივი საცხოვრებელი მისამართი და საკონტაქტო ტელეფონი);
ა.გ) საბანკო რეკვიზიტები;
ა.დ) ინფორმაცია საგანგებო მდგომარეობის გამოცხადებამდე მისი შემოსავლის წყაროს შესახებ;
[bookmark: _GoBack]ა.ე) იურიდიული პირის მიერ გაცემული შემოსავლის წყაროს დამადასტურებელი დოკუმენტი (მათ შორის, საბანკო ამონაწერი, მუნიციპალეტის ან სხვა ადმინისტრაციული ორგანოს მიერ პირზე გაცემული რაიმე საქმიანობის ნებართვა/ლიცენზია და სხვა);
7. განაცხადში წარმოდგენილი ინფორმაციის სისწორეზე და არასწორი ინფორმაციის წარდგენით სახელმწიფოსთვის მიყენებულ ზიანზე პასუხისმგებლობა სრულად ეკისრება განმცხადებელს.
8.  სააგენტო არ არის უფლებამოსილი უზრუნველყოს წარდგენილი დოკუმენტაციის სისწორის და ვალიდურობის დადასტურება.
9. სააგენტო უზრუნველყოფს განმცხადებლების რეესტრის შედარებას ამ წესის მე-2 მუხლის პირველი პუნქტით გათვალისწინებულ კატეგორიებზე და მომსახურების სააგენტოს ხელთ არსებულ მონაცემთა ბაზასთან და იმ შემთხვევაში თუ განცხადებელი არ განეკუთვნება ამ წესის მე-2 მუხლის პირველი პუნქტით გათვალისწინებულ რომელიმე კატეგორიას ან  არ  არის რეგისტრირებული მონაცემთა ბაზაში და არ იღებს ყოველთვიურ ფულად დახმარებას - საარსებო შემწეობას, კომპენსაციის დანიშვნის თაობაზე განაცხადი ყველა საჭირო დოკუმენტებით განსახილველად და კომპენსაციის დანიშვნის/არდანიშვნის თაობაზე გადაწყვეტილების მისაღებად წარედგინება უწყებათაშორის კომისიას, რომლის პერსონალური შემადგენლობა და მუშაობის წესი მტკიცდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ინდივიდუალური ადმინისტრაციულ-სამართლებრივი აქტით. 
10. ამ მუხლის მე-8 პუნქტით გათვალისწინებული კომისიის შემადგენლობაში შედიან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს ფინანსთა, საქართველოს რეგიონული განვითარებისა და ინფრასტრუქტურის, საქართველოს გარემოს დაცვისა და სოფლის მეურნეობის, საქართველოს ეკონომიკისა და მდგრადი განვითარების სამინისტროების წარმომადგენლები მინისტრის მოადგილეების ან დეპარტამენტების უფროსების დონეზე, ასევე, სააგენტოს და მომსახურების სააგენტოს უფლებამოსილი პირები.
11.  ამ წესის მე-2 მუხლის პირველი პუნქტის „ე“ ქვეპუნქტით განსაზღვრულ პირებზე კომპენსაცია გაიცემა სააგენტოს მიერ სამსახურიდან შესაბამისი ინფორმაციის მომდევნო თვეს, ხოლო ამ წესის მე-2 მუხლის პირველი პუნქტის „ვ“ ქვეპუნქტით განსაზღვრულ პირებზე კომპენსაცია გაიცემა  კომისიის მიერ მიღებული დადებითი გადაწყვეტილების მომდევნო თვეს. 
12. სააგენტო უფლებამოსილია კომპენსაციის ადმინისტრირების მიზნებისთვის გააფორმოს მემორანდუმი შესაბამის ადმინისტრაციულ ორგანოებთან და განახორციელოს მონაცემების მიმოცვლა ურთიერთშეთანხმებული ფორმატით. 



დანართი N1

ინფორმაცია
დაქირავებული პირების შესახებ, რომლებსაც აქვთ კომპენსაციის მიღების უფლება:

1. ინფორმაცია დამქირავებლის შესახებ:

დასახელება/სახელი, გვარი/ ________________________________________

პირადი ნომერი/ საიდენტიფიკაციო კოდი: _____________________________________

2. ინფორმაცია იმ დაქირავებული პირების შესახებ, რომლებსაც, აქვთ კომპენსაციის მიღების უფლება:

